
MEMORIA  XUSTIFICATIVA  DO  CONVENIO  DE  COLABORACIÓN  ENTRE  A
CONSELLERÍA  DE  PRESIDENCIA,  XUSTIZA  E  DEPORTES  E  AS  AGRUPACIÓNS
DEPORTIVAS  ESCOLARES  PARA  A  PRÁCTICA  E  O  DESENVOLVEMENTO  DA
ACTIVIDADE DEPORTIVA EN IDADE ESCOLAR PARA O ANO 2026

1. A Consellería de Presidencia, Xustiza e Deportes é o órgano da Administración autonómica que ten
atribuído o exercicio das competencias en materia de Deportes.

No mencionado ámbito material, constitúe un dos obxectivos, de conformidade co previsto no réxime
competencial  da  Secretaría  Xeral  para  o  Deporte  establecido  no  artigo  15  do  Decreto  Decreto
136/2024, do 20 de maio, polo que se establece a estrutura orgánica da Consellería de Presidencia,
Xustiza e Deportes (DOG nº 101, do 27 de maio), o apoio a promover, ordenar e organizar o deporte
en idade escolar.

2. Antecedentes.

Conforme ao Estatuto  de Autonomía de Galicia,  a Comunidade Autónoma asume a competencia
exclusiva na promoción do deporte (artigo 27.22), correspondéndolle á Consellería de Presidencia,
Xustiza e Deportes, a través da Secretaría Xeral para o Deporte as competencias de elaboración,
proposta e execución da política do goberno galego en materia de deportes, conforme ao establecido
no Decreto 136/2024, do 20 de maio, polo que se establece a estrutura orgánica da Consellería de
Presidencia, Xustiza e Deportes.

En desenvolvemento desta previsión estatutaria o Parlamento de Galicia ditou a Lei 3/2012, do 2 de
abril,  do  deporte  de  Galicia,  norma  que  contempla  entre  as  competencias  da  Administración
Autonómica a de  “promover,  ordenar e organizar o deporte en idade escolar”  -art.  5.1.n)-,  ámbito
deportivo este que se especifica no art. 24 da norma onde, entre outras previsións, se contempla que
a “Administración autonómica fomentará, en colaboración e coordinación coas demais administracións
públicas  con  competencia  na  materia,  coas  federacións  deportivas  galegas,  cos  clubs,  coas
agrupacións  deportivas  escolares  e  coas  demais  entidades  deportivas,  a  práctica  e  o
desenvolvemento da actividade deportiva en idade escolar, a través de plans e programas específicos.
(…)”.

No exercicio destas previsións, a Administración Autonómica leva a cabo o programa XOGADE –
Xogos Deportivos Galegos en Idade Escolar-, programa que se executa entre os meses de setembro
a  xuño  de  cada  ano  en  colaboración  coas  federacións  deportivas  e  as  agrupacións  deportivas
escolares de Galicia.

O deseño do programa combina o carácter competitivo (tanto escolar como federado) cun programa
lúdico e participativo para os escolares dos centros educativos de Galicia, apostando por un modelo
orientado  á  participación  e  achegamento  ás  distintas  modalidades  deportivas,  axustándose  desta
forma á concepción do deporte e da actividade física promulgada dende o Consello de Europa a
través da Carta Europea do Deporte.

Este  carácter  do  programa  facilita  a  consecución  do  seu  obxectivo  principal  –  obxectivo  tamén
esencial  no conxunto da política  deportiva  autonómica-,  que non é outro que o da promoción da
saúde,  da  condición  física  e  do  benestar  a  través  da  práctica  deportiva  e  da  actividade  física,
procurando  os  medios  para  que  todos  os  escolares  galegos  poidan  ter  acceso  á  práctica  de
actividades físico-deportivas sen que exista ningún tipo de discriminación.

Para  o  desenvolvemento  do  programa,  e  xunto  as  accións  levadas  a  cabo  polas  federacións
deportivas e as medidas directamente asumidas pola Consellería de Presidencia, Xustiza e Deportes,
a través da Secretaría Xeral para o Deporte -como son a provisión do transporte e do seguro deportivo
para todos os deportistas federados de 6 a 16 anos- as agrupacións deportivas escolares son as

responsables das actuacións que, no ámbito de XOGADE, se desenvolven na súa zona territorial de
acción. 

As agrupacións deportivas escolares contémplanse na Lei 3/2012 como “as asociacións de persoas
físicas ou xurídicas públicas ou privadas que, con personalidade xurídica propia e plena capacidade
de obrar,  se dedican exclusivamente á práctica deportiva en idade escolar”  (art.  49), existindo na
Comunidade Autónoma un total de 32 que se distribúen entre as comarcas e concellos de Galicia,
segundo consta  no Rexistro  de Entidades Deportivas de Galicia,  cada  unha delas  coa  súa  zona
xeográfica de actuación definida.

Neste marco competencial e normativo, a Xunta de Galicia ven efectuando anualmente convenios de
colaboración  coas  Agrupacións  Deportivas  Escolares  para  a  práctica  e  o  desenvolvemento  da
actividade deportiva  en idade escolar.  A este  respecto acompáñase cadro da evolución do gasto
correspondente a anos anteriores de 3 das ADES coas que se asinaron os convenios:

 

PROVINCIA
AGRUPACIÓN DEPOR-
TIVA ESCOLAR

SUBVENCIÓN 
CONCEDIDA NO 
2023

SUBVENCIÓN 
CONCEDIDA NO 
2024

PROPOSTA 
SUBVENCIÓN 
NO 2025

PROPOSTA SU-
BVENCIÓN NO 
2026

%VARIACIÓN 
RESPECTO 
ANO 2025

OURENSE LIMIA 3.874,00€ 3.000,00€ 3.000,00€ 3.000,00€ 0 %

PONTEVEDRA ULLA UMIA 4.117,00€ 3.000,00€ 4.000,00€ 4.000,00€ 0 %

PONTEVEDRA VAL MIÑOR 5.973,00€ 5.500,00€ 6.000,00€ 6.000,00€ 0 %
GASTO TOTAL COM-
PROMETIDO 13.964,00 € 11.500,00 € 13.000,00€ 13.000,00 €

3.  Finalidade  e  xustificación  da  ausencia  de  concorrencia  pública  en  base  ao
interese público.

Coa finalidade de contribuír ó acceso dos/as escolares á práctica da actividade deportiva, faise nece-
saria a  formalización de 3 convenios de colaboración entre a Consellería de Presidencia, Xustiza e
Deportes, con cada unha das 3 agrupacións deportivas escolares galegas recoñecidas no Rexistro de
Asociacións Deportivas e Deportistas de Galicia da Secretaría Xeral para o Deporte, relacionadas no
Anexo que figura ao final desta memoria, na súa condición de axentes colaboradores da nosa comuni-
dade autónoma para a práctica e o desenvolvemento da actividade deportiva en idade escolar no mar-
co do programa XOGADE no exercicio 2026.

Conforme se detalla no anexo I, cada Agrupación Deportiva Escolar conta cun área xeográfica de ac-
tuación, non existindo solapamentos de concellos entre distintas Agrupacións Deportivas Escolares.

A  achega  económica  da  Consellería  de  Presidencia,  Xustiza  e  Deportes  ao  abeiro  do  presente
convenio ten un carácter de interese público, de acordo co artigo 26.2 da Lei 9/2007, do 13 de xullo,
de subvencións de Galicia, porque contribuirá a favorecer e optimizar todas as actuacións que se
desenvolvan co obxecto de promover a práctica deportiva e da actividade física no ámbito do deporte
escolar, e por ende nos ámbitos educativo, formativo, de cohesión social e de saúde pública, o que,
sen dúbida, adquire especial relevancia nas idades máis temperás, en consonancia co disposto na Lei
3/2012, do 2 de abril, que outorga ao deporte tal carácter no seu art. 2.2.

Por todo o exposto, considérase de interese a colaboración das partes asinantes, non sendo posible
promover a concorrencia pública resultando, polo tanto, de aplicación o artigo 19.4 da Lei 9/2007, do
13 de xullo, de subvencións de Galicia.

4. Obxecto do Convenio.

O obxecto deste convenio  é establecer  as bases de colaboración deportiva  e económica entre a
Consellería de Presidencia, Xustiza e Deportes e as Agrupacións Deportivas Escolares para a práctica
e o desenvolvemento da actividade deportiva en idade escolar no marco do programa XOGADE.

As actuacións que se desenvolverán en base a este Convenio de Colaboración son as seguintes:

 Organización e desenvolvemento de probas deportivas.
 Organización e desenvolvemento de xornadas lúdicas-deportivas.
 Organización e desenvolvemento de competicións, concentracións deportivas.

O presente convenio entrará en vigor na data da súa sinatura e terá vixencia ata o 31 de decembro de
2026.

5. Financiamento.

A Consellería de Presidencia, Xustiza e Deportes financiará as accións dos presentes convenios cun
total de 13.000 € con cargo á partida orzamentaria 05.02.441A.481.0, código de proxecto 2014 00066,
dos orzamentos xerais da Comunidade Autónoma de Galicia para o ano 2026.

O financiamento por parte da Consellería de Presidencia, Xustiza e Deportes, que se recolle no Anexo
que figura ao final desta memoria, das actuacións obxecto do convenio será compatible con outras
axudas establecidas por outras Administracións Públicas, organismos ou entes públicos ou privados,
nacionais ou internacionais para o mesmo fin.

O importe das axudas en ningún caso poderá ser de tal contía que, illadamente ou en concorrencia
con outras subvencións, axudas, ingresos ou recursos, supere o custe da actividade subvencionada.

Para os efectos sinalados, formalizouse con cada unha das Agrupacións Escolares que se relacionan
no Anexo que figura ao final desta memoria o instrumento convencional arriba referido por un período
de vixencia que abrangue  dende o dentro do período comprendido entre e o 1 de outubro de 2025 e o
31 de decembro de 2026.

6.  Polo exposto, considérase xustificada a utilización do instrumento do convenio para articular as
actuacións de referencia, quedando o dito convenio fóra do ámbito de aplicación da Lei 9/2017, de 8
de novembro, de contratos do sector público, con independencia de que, ao abeiro do previsto no
artigo 4 da dita norma, lle sexan de aplicación os principios desta lei para resolver as dúbidas e lagoas
que se poidan presentar.

Santiago de Compostela, 
O secretario xeral para o Deporte 
Roberto García Fernández
(documento asinado dixitalmente)

ANEXO

Provincia Entidade Importe 
2026

Concellos

OURENSE  LIMIA
3.000,00 €

Baltar, Calvos de Randín, Cualedro, Os Blancos, Porqueira, 
Rairíz de Veiga, Sandiás, Sarreaus, Trasmiras, Vilar de Barrio, 
Vilar de Santos e Xinzo de Limia. 

PONTEVEDRA ULLA-UMIA
4.000,00 €

Caldas de Reis, Catoira, Pontecesures, Portas, Valga e 
Vilagarcía de Arousa 

VAL MIÑOR 6.000,00 € A Guarda, Baiona, Gondomar, Nigrán e Oia. 

TOTAL 13.000,00 €

